
Հայաստանի Հանրապետության կառավարությունը  ո ր ո շ ու մ  է.
1. Հայաստանի Հանրապետության կառավարության 2001 թվականի մայիսի 29-ի «Օլիմպիական խաղերում և աշխարհի ու Եվրոպայի առաջնություններում առավել բարձր ցուցանիշների հասած մարզիկներին, մարզիչներին, բժիշկներին ու մարզական կազմակերպություններին դրամական մրցանակներ շնորհելու  մասին»  N  462  որոշման մեջ կատարել հետևյալ փոփոխությունները և լրացումները`
1) որոշման 1-ին կետի և N 1 հավելվածի վերնագրի «և գավաթի խաղարկություններում» բառերը փոխարինել «շախմատի համաշխարհային օլիմպիադայում, պատանեկան օլիմպիական խաղերում» բառերով, «բժիշկների» բառից առաջ «ու» բառը փոխարինել ստորակետով,
2) 2-րդ կետը շարադրել նոր խմբագրությամբ`

«2. Սույն որոշմամբ սահմանված դրամական մրցանակների շնորհումը կատարել Հայաստանի Հանրապետության պետական բյուջեով Հայաստանի Հանրապետության սպորտի և երիտասարդության հարցերի նախարարության «Միջազգային մարզական միջոցառումների հաղթողներին և մրցանակակիրներին դրամական մրցանակների հանձնում» ծրագրով նախատեսված միջոցների հաշվին»,
3) N 1 հավելվածի «ՇԱԽՄԱՏԻ ՀԱՄԱՇԽԱՐՀԱՅԻՆ ՕԼԻՄՊԻԱԴԱ» բառերից հետո լրացնել «ԵՎ ՊԱՏԱՆԵԿԱՆ ՕԼԻՄՊԻԱԿԱՆ  ԽԱՂԵՐ» բառերը.
4) N 2 հավելվածի`

ա. վերնագրում և 1-ին կետում «ու նրանց մարզիչներին» բառերը փոխարինել «, նրանց մարզիչներին, բժիշկներին ու մարզական կազմակերպություններին» բառերով,

բ. 2-րդ կետի «և գավաթի խաղարկությունների» բառերը հանել, իսկ «անձնական մարզիչները» բառերից հետո լրացնել «, բժիշկները» բառը,
գ. 3-րդ կետում «անձնական մարզիչներին» բառերից հետո լրացնել «, բժիշկներին» բառը,

դ. 4-րդ կետի «, գավաթի խաղարկություններում» բառերը հանել:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՄԱՅԻՍԻ 
29-Ի N 462 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

«Հայաստանի Հանրապետության կառավարության 2001 թվականի մայիսի 29-ի N 462 որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման անհրաժեշտությունը պայմանավորված է հետևյալ հանգամանքով.

Միջազգային օլիմպիական կոմիտեի որոշման համաձայն 2010 թվականի օգոստոսի 14-ից 21-ը Սինգապուրում անցկացվեցին 1-ին պատանեկան օլիմպիական խաղերը, որին 204 երկրների պաշտոնական մարզական պատվիրակություների կազմում մասնակցեցին Հայաստանի Հանրապետությունը ներկայացնող 14 մարզիկ` ծանրամարտ, ձյուդո, սպորտային մարմնամարզություն, բռնցքամարտ, ըմբշամարտ, նետաձգություն, հրաձգություն, լող, ջրացատկ, աթլետիկա և թիավարություն մարզաձևերից: Մեր մարզիկները  ձեռք բերեցին 1 արծաթե և 3 բրոնզե մեդալներ. ծանրամարտիկ Գոռ Մինասյանը՝ արծաթե մեդալ, ծանրամարտիկ Սմբատ Մարգարյանը՝ բրոնզե մեդալ, ազատ ոճի ըմբիշ Արտակ Հովհաննիսյանը՝ բրոնզե մեդալ և ձյուդոյիստ Դավիթ Ղազարյանը՝ բրոնզե մեդալ: 

 Որոշման ներկայացված նախագծի ընդունումը կնպաստի պատանեկան սպորտում առկա մի շարք հիմնահարցերի լուծմանը` մասնավորապես պատանի մարզիկների սոցիալ-տնտեսական վիճակի բարելավմանը, մանուկների և պատանիների սպորտով զբաղվելուն, մարզական բարձր արդյունքներ ցուցաբերելուն: 

Պետական աջակցությունը պատանի մարզիկներին կնպաստի, որպեսզի նրանք բարձրագույն սպորտը ընտրեն որպես մասնագիտություն, շարունակաբար և հետևողականորեն զբաղվեն  իրենց ընտրած մարզաձևով, ըստ արժանվույն ներկայացնեն Հայաստանի Հանրապետությունը  միջազգային մրցասպարեզներում: 
Որոշման նախագիծն ներկայացվում է ի կատարումն Հայաստանի Հանրապետության կառավարության 2009 թվականի դեկտեմբերի 24-ի «Հայաստանի Հանրապետության կառավարության 2010 թվականի գործունեության միջոցառումների ծրագիրը և գերակա խնդիրները հաստատելու մասին» N 1523-Ն որոշման հավելված N 1-ի 95-րդ կետի:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՄԱՅԻՍԻ 29-Ի N 462 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2001 թվականի մայիսի 29-ի N 462 որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՄԱՅԻՍԻ 
29-Ի N 462 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՅՈՒՋԵԻ ԾԱԽՍԵՐԻ ԵՎ ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ

«Հայաստանի Հանրապետության կառավարության 2001 թվականի մայիսի 29-ի N 462 որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունմամբ Հայաստանի Հանրապետության պետական բյուջեի ծախսերի և եկամուտների փոփոխություններ չեն առաջանում:
Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՄԱՅԻՍԻ 29-Ի N 462 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ
 ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ»   ԵՎ   «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ 
ԴԵԿՏԵՄԲԵՐԻ 24-Ի  N  1523-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԵՐԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ
  ԱՌԱՋԱՐԿՈՒԹՅՈՒՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ՎԵՐԱԲԵՐՅԱԼ          

	Դիտողության, առաջարկության հեղինակը և գրության համարը
	Դիտողության, առաջարկության բովանդակությունը 
	Եզրակացություն

	ՀՀ աշխատանքի և սոցիալական հարցերի նախարարություն

16.07.2010 թ. 

N ԱԳԳ/ԱԿ-2-5/2066-10

գրություն
	Նախագծի վերաբերյալ առաջարկություններ  և  առարկություններ  չունենք:

	Ընդունվել է ի գիտություն:



	ՀՀ ֆինանսների նախարարություն

19.07.2010 թ.

N 1/4.4-3/5134-10

գրություն
	    Նկատի ունենալով, որ Նախագիծ 1-ով նախատեսվող փոփոխությունները` վերոհիշյալ որոշման վերնագրում և տեքստում <<պարալիմպիկ, սուրդլիմպիկ>> խաղերի ավելացումը, ինչպես նաև որոշմանը կից N 1 հավելվածում օլիմպիական պատանեկան խաղերի և դրամական մրցանակների չափերի ավելացումը, ենթադրում են լրացուցիչ բյուջետային հատկացումների անհրաժեշտություն, որոնք նախատեսված չեն ինչպես ՀՀ 2010 թվականի պետական բյուջեում, այնպես էլ սույն թվականի հուլիսի 8-ին կայացած ՀՀ կառավարության նիստում հավանության արժանացած` ՀՀ 2011-2013 թվականների պետական միջնաժամկետ ծախսերի ծրագրում, ուստի Նախագծի ընդունման դեպքում այն կմնա առանց ֆինանսական ապահովության:
Ելնելով վերոհիշյալից, առաջարկում ենք լրամշակել ներկայացված Նախագիծը: 

	Ընդունվել է: 

Նախագիծը լրամշակվել է:                                                                                                                                                                                                                                                                                                                                                                                                                                                                                                           

	ՀՀ արդարադատության  նախարարություն

07.09.2010 թ. N 01/3026-10
գրություն
	1. Որոշման նախագծի վերնագրում <<462-Ն>> թիվը անհրաժեշտ է փոխարինել <<462>> թվով:

2. Որոշման նախագծի 1-ին կետի 2-րդ ենթակետի <<ու>> բառից հետո պարզ չէ ինչ փոփոխություն է կատարվում:

3. Որոշման նախագծի 1-ին կետի 3-րդ ենթակետով կատարվող փոփոխությունը անհրաժեշտ է նախատեսել նախագծով հաստատվող հավելվածում:


4. «Հայաստանի Հանրապետության կառավարության 2009 թվականի դեկտեմբերի 24-ի թիվ 1523-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չունենք:
	1. Ընդունվել է: Կատարվել է համապատասխան փոփոխություն:

2. Չի ընդունվել, քանի որ ոչ թե «ու» բառից հետո է փոփոխությունը, այլ «ու» բառը փոխարինվում է ստորակետով` համաձայն «Իրավական ակտերի մասին» ՀՀ օրենքի 36-րդ հոդվածի 6-րդ մասի և հայոց լեզվի կետադրական կանոնների:

3. Չի ընդունվել, քանի որ որոշման նախագծի հավելվածը ամբողջովին կազմված է աղյուսակից, տեքստային մաս չի պարունակում և որոշման նախագծի 1-ին կետի 3-րդ ենթակետով կատարվող փոփոխությունը ՀՀ կառավարության կողմից տրված և գործող հանձնարարականում  համապատասխան փոփոխություն է։ Հետևաբար համաձայն «Իրավական ակտերի մասին» ՀՀ օրենքի 37-րդ հոդվածի 5-րդ մասի, 70-րդ հոդվածի 6-րդ մասի 1-ին պարբերության՝ առաջարկությունը հնարավոր չէ կատարել:

  4. Ընդունվել է ի գիտություն:


	ՀՀ ֆինանսների նախարարություն

01.10.2010 թ.

N 1/4.4-3/8339-10

գրություն
	Նախագծով նախատեսվող փոփոխությունների ընդունումը` <<պարալիմպիկ, սուրդլիմպիկ>> խաղերի, ինչպես նաև որոշմանը կից N 1 հավելվածում առաջարկվող դրամական մրցանակների չափերի ավելացումների և լրացումների մասով գտնում ենք ոչ նպատակահարմար, քանի որ այն կհանգեցնի ՀՀ պետական բյուջեից լրացուցիչ ծախսերի կատարմանը:

Ինչ վերաբերում է Նախագծի 1-ին կետի 3-րդ ենթակետով և 5-րդ ենթակետի գ. պարբերությամբ առաջարկվող փոփոխություններին, ապա առաջարկում ենք 1-ին կետի 3-րդ ենթակետի <<դրամական մրցանակները>> բառերը փոխարինել <<դրամական մրցանակների շնորհումը>> բառերով:

Միաժամանակ առաջարկում ենք խմբագրել նաև վերոհիշյալ որոշման N 2 հավելվածի վերնագիրը:  
	Ընդունվել է: Նախագիծն ամբողջությամբ խմբագրվել է:
Ընդունվել է: Կատարվել է համապատասխան փոփոխություն:

Ընդունվել է: Խմբագրվել է:

